
შპს „ემ-ი-პი სოლუშენს“ 
ფინანსური მდგომარეობის ანგარიშგება (ლარში) 
2019 წლის 31 დეკემბერს დასრულებული წლისთვის 

 

 შენიშვნები  31.12.2019 

აქტივები    

გრძელვადიანი აქტივები    

ძირითადი საშუალებები 4   80,099  

სხვა გრძელვადიანი აქტივები 5   278,645  

სულ გრძელვადიანი აქტივები    358,744  

    

მიმდინარე აქტივები    

ფული და ფულის ექვივალენტები 6   74,356  

სავაჭრო და სხვა მოთხოვნები 7   680,986  
გადახდილი ავანსები    436  

სხვა საგადასახადო აქტივი 11   162,314  

სასაქონლო-მატერიალური ფასეულობები 8   1,173,458  

სულ მიმდინარე აქტივები    2,091,550  

სულ აქტივები    2,450,294  

    

ვალდებულებები    

მიმდინარე ვალდებულებები    

სავაჭრო და სხვა ვალდებულებები 9   303,604  

გადასახდელი ხელფასები    43,147  

მიღებული ავანსები 10   702,310  

საგადასახადო ვალდებულება 11   -  

სულ მიმდინარე ვალდებულებები    1,049,061  

სულ ვალდებულებები    1,049,061  

    

საწესდებო კაპიტალი 12   100  

გაუნაწილებელი მოგება    1,401,133  

სულ კაპიტალი     1,401,233  

სულ კაპიტალი და ვალდებულება     2,450,294  

 

 

 

 

 

 

 

ფინანსური ანგარიშგება დამტკიცებულია და ხელმოწერილია ხელმძღვანელობის სახელით 2020 წლის 1 
დეკემბერს. 

დირექტორი:                                                                                                            ლევან შაქარაშვილი 

 

 

 

                              

გვერდებზე 7-18 მოცემული განმარტებითი შენიშვნები წარმოადგენს წინამდებარე ფინანსური ანგარიშგების 
განუყოფელ ნაწილს.  

შპს „ემ-ი-პი სოლუშენს“ 
სრული შემოსავლის ანგარიშგება (ლარში) 
2019 წლის 31 დეკემბერს დასრულებული წლისთვის 

 

 შენიშვნები  2019 წ 

შემოსავალი  13   4,884,698  

თვითღირებულება 14   (3,368,299) 

საერთო მოგება    1,516,399  

    

საერთო და ადმინისტრაციული ხარჯი 15   (100,322) 

არასაოპერაციო შემოსავალი    11,102  

უცხოური ვალუტის გადაფასებიდან მიღებული მოგება/ზარალი 16   (19,504) 

არასაოპერაციო ხარჯი    (1,029) 

საეჭვო და უიმედო მოთხოვნების რეზერვის ხარჯი    (5,513) 

პერიოდის შედეგი     1,401,133  

 

 

 

 

 

 

 

 

 

ფინანსური ანგარიშგება დამტკიცებულია და ხელმოწერილია ხელმძღვანელობის სახელით 2020 წლის 1 
დეკემბერს. 

დირექტორი:                                                                                                            ლევან შაქარაშვილი 

 

 

 

 

 

               

 

 

 

 

 

 

 

 

გვერდებზე 7-18 მოცემული განმარტებითი შენიშვნები წარმოადგენს წინამდებარე ფინანსური ანგარიშგების 
განუყოფელ ნაწილს.  

 

 





 

5 

 

შპს „ემ-ი-პი სოლუშენს“ 
კაპიტალში ცვლილებების ანგარიშგება (ლარში) 
2019 წლის 31 დეკემბერს დასრულებული წლისთვის 

 

 საწესდებო კაპიტალი გაუნაწილებელი მოგება სულ კაპიტალი 

ბალანსი 01.01.2019  -   -   -  

პერიოდის შედეგი   1,401,133   1,401,133  

კაპიტალის ზრდა  100   -   100  

ბალანსი 31.12.2019  100   1,401,133   1,401,233  

 

 

 

 

 

 

 

 

 

ფინანსური ანგარიშგება დამტკიცებულია და ხელმოწერილია ხელმძღვანელობის სახელით 2020 წლის 1 
დეკემბერს. 

დირექტორი:                                                                                                            ლევან შაქარაშვილი 

შპს „ემ-ი-პი სოლუშენს“ 
ფულადი ნაკადების ანგარიშგება (ლარში) 
2019 წლის 31 დეკემბერს დასრულებული წლისთვის 

 
არაპირდაპირი მეთოდი 

 

  2019 

მოგება/(ზარალი) დაბეგვრამდე   1,401,133  

შესწორებები:   

ცვეთა და ამორტიზაცია  13,710 

საეჭვო და უიმედო მოთხოვნების ხარჯი  7,732 

საკურსო სხვაობის ეფექტი   19,504  

ფულადი ნაკადები საოპერაციო საქმიანობიდან    

სავაჭრო და სხვა მოთხოვნების (ზრდა)/შემცირება   (688,718) 

გადახდილი ავანსების (ზრდა)/შემცირება   (436) 

მარაგების ზრდა/(შემცირება)   (1,173,458) 

სხვა გრძელვადიანი აქტივის ზრდა/(შემცირება)   (287,558) 

სხვა საგადასახადო აქტივების ზრდა/(შემცირება)   (162,314) 

სავაჭრო ვალდებულებების ზრდა/(შემცირება)   292,838  

საგადასახადო ვალდებულებების (ზრდა)/შემცირება   -  

გადასახდელი ხელფასების (ზრდა)/შემცირება   44,947  

მიღებული ავანსების ზრდა/(შემცირება)   702,310  

წმინდა ფულადი ნაკადები საოპერაციო საქმიანობიდან   169,690  

   

ფულადი ნაკადები საინვესტიციო საქმიანობიდან    

ძირითადი საშუალებების შეძენა   (93,809) 

წმინდა ფულადი ნაკადები საინვესტიციო საქმიანობიდან   (93,809) 

   

ფულადი ნაკადები ფინანსური საქმიანობიდან   

კაპიტალის ზრდა   100  

დივიდენდის გაცემა   -  

წმინდა ფულადი ნაკადები ფინანსური საქმიანობიდან   100  

ფულადი სახსრების წმინდა ზრდა/(შემცირება)   75,981  

ფული და ფულის ექვივალენტები წლის დასაწყისში   -  

საკურსო ოპერაციების ეფექტი ფულად სახსრებზე   (1,625) 

ფული და ფულის ექვივალენტები წლის ბოლოს   74,356  

 

 

ფინანსური ანგარიშგება დამტკიცებულია და ხელმოწერილია ხელმძღვანელობის სახელით 2020 წლის 1 
დეკემბერს. 

დირექტორი:                                                                                                            ლევან შაქარაშვილი 

1. შესავალი 
 
კომპანია და მისი საქმიანობა 
შეზღუდული პასუხისმგებლობის საზოგადოება „ემ-ი-პი სოლუშენს“ (შემდგომში „კომპანია“), საიდენტიფიკაციო 

ნომერი 405335418  , დარეგისტრირებულია სსიპ ,,საჯარო რეესტრის ეროვნული სააგენტო“-ს მიერ 2019 წლის 16 

მაისს. კომპანიის იურიდიული მისამართია: თბილისი, ვაჟა-ფშაველას გამზ., № 71, სართული 2, ოფისი N9.  

2019 წლის 31 დეკემბრის მდგომარეობით კომპანიის 100% წილის მფლობელია შპს „არქთრეიდი“, რომლის 

დამფუძნებლებიც არიან: 

დასახელება პირადი ნომერი % წილი 

თეიმურაზ ხოჯავა 01024017928 16% 

მიხეილ კალანდაძე 01008001242  50% 

დავით აბშილავა 01009003106 34% 

 
კომპანიის დირექტორი 2019 წელს გახლდათ გიორგი სომხიშვილი, ხოლო 2020 წლის 15 ივნისიდან კომპანიის 
დირექტორი გახდა ლევან შაქარაშვილი. 

 
შპს „ემ-ი-პი სოლუშენს“ წარმოადგენს კომპანიას სამშენებლო სფეროში. კომპანია სპეციალიზებულია 
კომფორტული და ფუნქციური სამუშაო სივრცეების შექმნაზე და სთავაზობს მომხმარებელს, მათ შორის 
სასტუმროებს, მრავალფეროვან პროდუქტს. კომპანიის მომსახურეობა მოიცავს სივრცის კვლევა/შეფასებას, 
დიზაინის შექმნას, დაგეგმარებასა და 3D ვიზუალიზაციას, შეთანხმებული პროექტების რეალიზაციას (Turn key 
პრინციპით).  

 
წარმოდგენილი ანგარიშის ვალუტა 
 
კომპანიის ფუნქციონალურ ვალუტას წარმოადგენს საქართველოს ეროვნული ვალუტა - ქართული ლარი (GEL). 
ოპერაციები უცხოურ ვალუტაში, თავდაპირველად ჩაიწერება ფუნქციონალურ ვალუტაში ოპერაციის დღისთვის 
საქართველოს ეროვნული ბანკის მიერ განსაზღვრული კურსით. ანგარიშის პერიოდისთვის უცხოურ ვალუტაში 
არსებული ფულადი აქტივები გადაიყვანება ფუნქციონალურ ვალუტაში საქართველოს ეროვნული ბანკის მიერ 
დადგენილი წლის ბოლოს არსებული კურსით. ანგარიშსწორებისას წარმოქმნილი ყველა საკურსო სხვაობა 
აისახება მოგება-ზარალზე.  
 
უცხოური ვალუტის მონეტარული ნაშთების კონვერტაციისთვის გამოყენებული გაცვლითი კურსები არის შემდეგი: 

 
           31-დეკ-2019 

1 USD/GEL  2.8677 
1 EUR/GEL  3.2095 

 

 

 

 

 

 

 



შპს „ემ-ი-პი სოლუშენს“ 
ფინანსური ანგარიშგების ახსნა-განმარტებითი შენიშვნები  
2019 წლის 31 დეკემბერს დასრულებული წლისთვის 

2. მომზადების საფუძვლები და სააღრიცხვო პოლიტიკის ძირითადი პრინციპები 

 

შეფასების საფუძველი 

შეფასების საფუძვლად გამოყენებულია ისტორიული ღირებულების საფუძველი.  

 

ფუნქციონირებადი საწარმოს დაშვება 

მენეჯმენტმა გაითვალისწინა კომპანიის ფინანსური მდგომარეობა, მიმდინარე გეგმები, ფულადი სახსრების 
მოძრაობა, კომპანიის ოპერაციების მომგებიანობა ანგარიშის პერიოდის შემდგომ მინიმუმ 12 თვის 
განმავლობაში.  

 

ფინანსური ინსტრუმენტები - ძირითადი შეფასების პირობები 

კლასიფიკაციის გათვალისწინებით, როგორც ეს ქვემოთაა აღწერილი, ფინანსური ინსტრუმენტები აღირიცხება 
რეალური ან ამორტიზებული ღირებულებით. რეალური ღირებულება არის ის თანხა, რა თანხადაც შესაძლოა 
აქტივის გადაცვლა/რეალიზება ან ვალდებულების გადახდა, ნებაყოფლობით თანაბარი ინფორმაციის მქონე ორ 
მხარეს შორის  გაშლილი ხელის მანძილის პირობებში. რეალური ღირებულება არის ფინანსური აქტივების 
მიმდინარე შეთავაზების ფასი და მოქმედ ბაზარზე მოვაჭრე ფინანსური ვალდებულებების მიმდინარე 
მოთხოვნილი ფასი. იმ აქტივებისთვის და ვალდებულებებისთვის, რომლებიც აბათილებენ ერთმანეთის 
საბაზრო რისკს, კომპანიას შეუძლია გამოიყენოს საშუალო საბაზრო ფასი რისკის პოზიციის გაქვითვისთვის 
რეალური ღირებულებების განსაზღვრისას და მიუსადაგოს შეთავაზების ან მოთხოვნის ფასი სუფთა ღია 
პოზიციას. ფინანსური ინსტრუმენტები აღებულია საბაზრო ფასად, როგორც ის შეფასებულია მოქმედ ბაზარზე, 
თუკი მოცემული ფასები რეგულარულად ხელმისაწვდომია გადაცვლის ან სხვა დაწესებულებისგან და აღნიშნული 
ფასები წარმოადგენს რეალურ და რეგულარულად დამოუკიდებელ მხარეებს შორის განხორციელებულ საბაზრო 
ტრანზაქციების ღირებულებას. 

იმ ფინანსური აქტივების რეალური ღირებულების შესაფასებლად, რომლისთვისაც არ არსებობს ინფორმაცია 
გარე საბაზრო ფასების შესახებ გამოიყენება სხვადასხვა შეფასების მეთოდები, როგორიცაა დისკონტირებული 
ფულადი ნაკადების მოდელი, ან მოდელები დაფუძნებული ბოლო პერიოდში დამოუკიდებელ მხარეებს შორის 
განხორციელებულ ტრანზაქციებზე, ან ინვესტორების ფინანსური მონაცემების გათვალისწინება. შეფასების 
მეთოდები შეიძლება საჭიროებდეს დაშვებებს, რომელიც დაკვირვებადი ბაზრის ინფორმაციით არ დასტურდება. 
შენიშვნები კეთდება მსგავსი განსაკუთრებული მიზნის მქონე ფინანსური ინსტრუმენტების შესახებ, იმ 
შემთხვევაში თუ მსგავსი დაშვების შეცვლა უფრო გონივრულად დასაშვები ალტერნატივით გამოიწვევს 
მნიშვნელოვან სხვაობას მოგებაში, შემოსავალში, მთლიან აქტივებში ან მთლიან ვალდებულებებში. 

ტრანზაქციის დანახარჯები არის ფინანსური ინსტრუმენტის შეძენაზე, გამოშვებაზე ან რეალიზაციაზე პირდაპირ 
მიკუთვნებადი ნამატი ხარჯები. ნამატი ხარჯი არის დანახარჯი, რომელზეც არ გაიწეოდა ტრანზაქცია, რომ არ 
მომხდარიყო. ტრანზაქციის ხარჯები შეიცავს შუამავლისთვის (გაყიდვების შუამავლად დასაქმებული 
თანამშრომლის ჩათვლით), მრჩევლის, ბროკერისა და დილერისათვის გადახდილ მოსაკრებელს და საკომისიოს, 
მარეგულირებელი სააგენტოების და ფასიანი ქაღალდების გაცვლის გადასახადს, სატრანსფერო გადასახადს. 
ტრანზაქციის ხარჯი არ შეიცავს ვალდებულების პრემიუმს ან ფასდაკლებას, ფინანსირების ხარჯებს ან შიდა 
ადმინისტრაციულ თუ ფლობის ხარჯს. 

ამორტიზებული ღირებულება არის სხვაობა ფინანსური ინსტრუმენტის პირველად აღიარების თანხასა და ძირის 
გადახდას შორის, დამატებული დარიცხული პროცენტი და ფინანსური აქტივის შემთხვევაში ასევე გამოკლებული 
გაუფასურების დანაკარგის ჩამოწერა. დარიცხული პროცენტი შეიცავს პირველადი აღიარებისას განსაზღვრული 
ტრანზაქციის ღირებულებისა და სარგებლიანობის ვადის ამოწურვისთვის განსაზღვრული ნებისმიერი პრემიუმის 
ან ფასდაკლების თანხის ამორტიზაციას ეფექტური საპროცენტო განაკვეთის მეთოდით. დარიცხული 
საპროცენტო შემოსავალი და დარიცხული საპროცენტო ხარჯი, დარიცხული კუპონი და ამორტიზებული 
პრემიუმის ან ფასდაკლების ჩათვლით (წარმოქმნისას მომხდარი გადასახადების ჩათვლით), ფინანსურ 
ანგარიშგებაში არ არის წარმოდგენილი განცალკევებით და შედის დაკავშირებული პუნქტების მიმდინარე 
ღირებულებაში.  

ეფექტური საპროცენტო განაკვეთის მეთოდი არის საპროცენტო შემოსავლის ან საპროცენტო ხარჯის შესაბამის 
პერიოდზე განაწილების მეთოდი მიმდინარე ღირებულებაზე პერიოდის მუდმივი საპროცენტო განაკვეთის 
(ეფექტური საპროცენტო განაკვეთის) მისაღებად. ეფექტური საპროცენტო განაკვეთი, არის განაკვეთი, რომელიც 
ფინანსური ინსტრუმენტის სასიცოცხლო ვადის განმავლობაში განსაზღვრული მომავალი ფულადი ნაკადების 
მთლიანად ადისკონტირებს ფინანსური ინსტრუმენტის მიმდინარე სუფთა საბალანსო ღირებულებამდე. 
ეფექტური საპროცენტო განაკვეთი ახდენს სხვადასხვა საპროცენტო ინსტრუმენტების შემდეგ პროცენტის 
გადაფასების თარიღამდე დისკონტირებას, გარდა პრემიუმის ან ფასდაკლებისა, რომელიც ასახავს საკრედიტო 

სპრედს კონკრეტული ფინანსური ინსტრუმენტის მცურავ კურსზე და სხვა ცვლადებზე, რომელიც არ სწორდება 
საბაზრო განაკვეთით.  მსგავსი პრემიუმის და ფასდაკლების ამორტიზება ხდება ინსტრუმენტის მთელი 
სასიცოცხლო ვადის განმავლობაში. მიმდინარე ღირებულების გამოთვლა გულისხმობს კონტრაქტის მხარეებს 
შორის გადახდილ ან მიღებულ ყველა გადასახადებს, რომელიც ეფექტური საპროცენტო განაკვეთის განუყოფელი 
ნაწილია.  

  

ფინანსური აქტივების და ფინანსური ვალდებულებების კლასიფიკაცია  

კომპანიის მთლიანი ფინანსური აქტივები ხვდება სესხების და მოთხოვნების განსაზღვრის კატეგორიაში. სესხები 
და მოთხოვნები არის არადერივატიული ფინანსური აქტივები ფიქსირებული და განსაზღვრული გადახდებით, 
რომელიც მოქმედ ბაზარზე არ არის შეფასებული. აღნიშნული ფინანსური აქტივები ბალანსის თარიღიდან 12 
თვეზე ნაკლებ პერიოდში დაფარვის ვადით, შედის მიმდინარე აქტივებში, 12 თვის ზემოთ - გრძელვადიან 
აქტივებში.  

 

ფინანსური ინსტრუმენტების თავდაპირველი აღიარება 

ყველა ფინანსური აქტივი და ვალდებულება თავდაპირველად აღიარდება სამართლიან ღირებულებას 
დამატებული ტრანზაქციის დანახარჯები. თავდაპირველი აღიარებისას სამართლიან ღირებულებას ყველაზე 
კარგად ასახავს ტრანზაქციის ფასი. სარგებელი ან დანაკარგი თავდაპირველი აღიარებისას აღირიცხება მხოლოდ 
მაშინ თუ არსებობს სხვაობა სამართლიან ღირებულებასა და ტრანზაქციის ფასს შორის, რომელიც შეიძლება 
გამოიკვეთოს მსგავს ინსტრუმენტებზე სხვა მიმდინარე საბაზრო ტრანზაქციებზე დაკვირვებით, ან შეფასების 
მეთოდით, რომლის შემავალი მონაცემები შეიცავს მხოლოდ ინფორმაციას დაკვირვებადი ბაზრებიდან.  

ფინანსური აქტივის ყველა შესყიდვა, ან რეალიზაცია, რომელიც მოითხოვს აქტივის გარკვეული დროის 
საზღვრებში მიწოდებას. დაწესებული რეგულაციით, თუ ბაზრის პირობებით (ვაჭრობის მიღებული წესი) 
აღიარდება რეალიზაციის/შესყიდვის თარიღით, კერძოდ თარიღით, როცა კომპანია აიღებს ვალდებულებას 
შეიძინოს, ან გაყიდოს აქტივი. ყველა სხვა შესყიდვა აღიარდება იმ თარიღით, როდესაც პირი გახდება 
ინსტრუმენტის ხელშეკრულების ვალდებულების მხარე.   

 

ფინანსური აქტივის აღიარების შეწყვეტა 

კომპანია წყვეტს ფინანსური აქტივის აღიარებას, როდესაც ა) მოხდება აქტივის გამოსყიდვა, ან აქტივისგან 
მისაღები ფულადი ნაკადები სხვა მიზეზით ამოიწურება; ბ) კომპანიამ გადასცა აქტივიდან მისაღები ფულადი 
ნაკადების უფლება ან შევიდა შუამავლის გარიგებაში, როდესაც 1) ასევე გადასცემს აქტივის ფლობის სარგებლის 
და რისკების მნიშვნელოვან წილს, ან 2) არც გადასცემს, მაგრამ არც იტოვებს სარგებლის და რისკების 
მნიშვნელოვან რისკებს, მაგრამ ასევე უარს ამბობს კონტროლზე. კონტროლი ნარჩუნდება, იმ შემთხვევაში თუ 
მეორე მხარეს არ აქვს უფლება მთლიანი აქტივის მესამე პირზე რეალიზაციის, რეალიზაციაზე გარკვეული 
შეზღუდვების დაწესების გარეშე. 

 

ამორტიზებული ღირებულებით აღრიცხული ფინანსური აქტივის გაუფასურება 

ამორტიზებული ღირებულებით აღრიცხული ფინანსური აქტივის გაუფასურება ხდება, მისი თავდაპირველი 
აღიარების შემდგომ პერიოდში მომხდარი ერთი ან რამდენიმე მოვლენით („დანაკარგის მოვლენები“), რომელსაც 
გავლენა აქვს ფინანსური აქტივის ან ფინანსური აქტივების ჯგუფისგან მისაღები მომავალი ფულადი ნაკადების 
მოცულობაზე ან ვადებზე და შეიძლება ამის საიმედოდ განსაზღვრა, გამოწვეული გაუფასურების დანაკარგები 
აღიარდება მოგება-ზარალზე მათი მოხდენის პერიოდში. თუ კომპანია დაასკვნის, რომ არ არსებობს 
ინდივიდუალურად შეფასებული ფინანსური აქტივის გაუფასურების მოხდენის ობიექტური მტკიცებულება, იქნება 
ეს მნიშვნელოვანი თუ არა, იგი შეიყვანს აღნიშნულ ფინანსურ აქტივს მსგავსი საკრედიტო რისკის მქონე 
აქტივების ჯგუფში და მოახდენს მათ ჯგუფურ ტესტირებას გაუფასურებაზე. ფინანსური აქტივის გაუფასურების 
შესამოწმებლად კომპანიის მიერ ძირითადად გამოყენებული ფაქტორები არის მისი ვადაგადაცილების სტატუსი 
და მისი შესაბამისი უზრუნველყოფის, ასეთის არსებობის შემთხვევაში სანდოობა. ფინანსური აქტივის 
გაუფასურების შემოწმების სხვა ძირითადი კრიტერიუმს წარმოადგენს: 

 

 დავალიანების გარკვეული ნაწილი ვადაგადაცილებულია და ვადაგადაცილება არ არის გამოწვეული 

გადახდის სისტემის დაყოვნებით. მეორე მხარე განიცდის მნიშვნელოვან ფინანსურ სირთულეს, 

როგორც ეს ჩანს კომპანიის მიერ მოპოვებული ფინანსური ინფორმაციით; 

 მეორე მხარე განიხილავს გაკოტრების ან ფინანსური რეორგანიზაციის ვარიანტს; 

 სახეზეა მეორე მხარის მიერ გადახდების სტატუსის მნიშვნელოვანი გაუარესება ეროვნული ან 

ადგილობრივი ეკონომიკური მდგომარეობის ცვლილებების შედეგად, რომელსაც გავლენა აქვს მეორე 

მხარეზე ან;  

 უზრუნველყოფის ღირებულება მნიშვნელოვნად მცირდება ბაზრის პირობების მნიშვნელოვანი 

გაუარესების შედეგად. 

თუკი მოხდა ამორტიზებული ღირებულებით აღრიცხული გაუფასურებული ფინანსური აქტივის პირობების 
გადახედვა ან სხვაგვარად მოდიფიკაცია მეორე მხარის ფინანსური სირთულეების გამო, გაუფასურება 
გამოითვლება პირობების ცვლილებამდე არსებული თავდაპირველი ეფექტური საპროცენტო განაკვეთით.  

გაუფასურების დანაკარგი ყოველთვის აღიარდება სარეზერვო ანგარიშზე აქტივის საბალანსო ღირებულების 
მოსალოდნელი ფულადი ნაკადების (რომელიც არ შეიცავს მომავალ საკრედიტო დანაკარგებს, რომელიც ჯერ არ 
მომხდარა) აქტივის თავდაპირველი ეფექტური საპროცენტო განაკვეთით დისკონტირებულ ღირებულებამდე 
ჩამოსაწერად.  უზრუნველყოფილი ფინანსური აქტივის მოსალოდნელი მომავალი ფულადი ნაკადების 
დღევანდელი ღირებულების გამოთვლა მოიცავს უზრუნველყოფილი აქტივისგან მოსალოდნელ ფულად 
ნაკადებს, გამოკლებული მისი მიღების და რეალიზაციის დანახარჯები, იმის მიუხედავად არის თუ არა 
უზრუნველყოფილი აქტივის მოსალოდნელი რეალიზაცია.  

თუკი შემდგომ პერიოდში მოხდება გაუფასურების ზარალის შემცირება და ეს შემცირება შეიძლება საიმედოდ 
მიეკუთვნოს გაუფასურების ზარალის აღიარების შემდგომი პერიოდის მოვლენას (როგორიცაა დებიტორის 
საკრედიტო რეიტინგის გაუმჯობესება), მანამდე აღიარებული გაუფასურების ზარალის გაუქმება მოხდება 
სარეზერვო ანგარიშის დაკორექტირებით წლის მოგება-ზარალზე.  

 

ფული და ფულის ექვივალენტები 

ფული და ფულის ექვივალენტები მოიცავს ნაღდ ფულს და ფულს ბანკში და ატარებს ღირებულების ცვლილების 
უმნიშვნელო რისკს.  

ფულადი საშუალებები აღირიცხება ამორტიზირებული ღირებულებით ეფექტური საპროცენტო განაკვეთის 
გამოყენებით. შეზღუდული ნაშთები გამოირიცხება ფულადი საშუალებებისგან ფულადი ნაკადების ანგარიშგების 
მიზნებისთვის. შეზღუდული ნაშთები, რომელთა გამოყენება არ შეიძლება მინიმუმ 12 თვის განმავლობაში 
ვალდებულებების დასაფარად ან სხვა გაცვლით ტრანზაქციებში გამოყენებისაგან, აღიარდება ბალანსზე 
როგორც სხვა გრძელვადიანი ფინანსური აქტივები. იმ შემთხვევაში, თუ შეზღუდული ფულადი ნაშთები, 
რომელთა გამოყენება არ შეიძლება 3-დან 12 თვემდე ვალდებულებების დასაფარად ან სხვა გაცვლითი 
ტრანზაქციებში გამოყენებისაგან, ბალანსზე აღიარდება როგორც შეზღუდული ფულადი სახსრების 
ექვივალენტები. 

 

სავაჭრო და სხვა მოთხოვნები 

სავაჭრო და სხვა მოთხოვნები თავდაპირველად აღიარდება სამართლიანი ღირებულებით და შემდგომ ხდება 
მათი შეფასება ამორტიზირებული ღირებულებით ეფექტური საპროცენტო განაკვეთის მეთოდით, გამოკლებული 
გაუფასურების რეზერვი. გაუფასურების რეზერვი იქმნება მაშინ, როდესაც არსებობს საფუძველი, რომ კომპანია 
ვერ მიიღებს თავდაპირველი შეთანხმებით განსაზღვრულ შესაბამის თანხას.  

გაუფასურების რეზერვის თანხა არის სხვაობა აქტივის საბალანსო ღირებულებასა და ეფექტური საპროცენტო 
განაკვეთით დისკონტირებული მისი მომავალი ფულადი ნაკადების ახლანდელ ღირებულებას შორის. აქტივის 
მიმდინარე ღირებულება მცირდება რეზერვის ანგარიშის მეშვეობით, და ზარალის თანხა აღიარდება მოგება-
ზარალის უწყისში. როდესაც სავაჭრო მოთხოვნების მიღება შეუძლებელია, ის ჩამოიწერება სავაჭრო და სხვა 
მოთხოვნების რეზერვის ანგარიშზე. შემდგომი აღდგენები დარეზერვებული მოთხოვნებიდან კრედიტდება 
მოგება ზარალის ანგარიშგებაში.  

 

 

 

ძირითადი საშუალებები და არამატერიალური აქტივები 

ძირითადი საშუალებები და არამატერიალური აქტივები აღირიცხება მათ თავდაპირველ თვითღირებულებას, 
დაკლებული დაგროვილი ცვეთა ან/და გაუფასურების ღირებულებით. ძირ. საშუალების თვითღირებულება 
შედგება მშენებლობის ხარჯის ან შესყიდვის ფასისგან, მასთან დაკავშირებული იმპორტის გადასახადების, 

გამოუქვითავი გადასახადების და სხვა პირდაპირი ხარჯების ჩათვლით. ნებისმიერი სავაჭრო ფასდაკლება 
გამოაკლდება შესყიდვის ან მშენებლობის ფასს. 

მცირე შეკეთება-განახლება აღიარდება მოგება/ზარალის ანგარიშგებაში მისი მოხდენისთანავე. ხარჯები 
დაკავშირებული ძირითადი საშუალებების მნიშვნელოვანი ნაწილის ან კომპონენტების ჩანაცვლებასთან 
კაპიტალიზირდება და ჩანაცვლებული ნაწილი ჩამოიწერება. 

ყველა აქტივი წარმოდგენილია საწყისი ღირებულებით, გამოკლებული დაგროვილი ცვეთა და გაუფასურების 
ზარალი, ასეთის არსებობის შემთხვევაში. 

ყოველი საანგარიშგებო პერიოდის ბოლოს მენეჯმენტი აფასებს, არსებობს თუ არა ძირითადი საშუალებების 
გაუფასურების რაიმე ნიშნები. თუ გაუფასურებას ჰქონდა ადგილი, ხდება ძირითადი საშუალებების ჩამოფასება 
უმაღლესი თანხით შემდეგ ორს შორის: გამოყენების ღირებულება და სამართლიან ღირებულებას გამოკლებული 
გაყიდვის ხარჯები. საბალანსო ღირებულების შემცირება აისახება მოგება-ზარალზე. წინა პერიოდში 
აღიარებული აქტივის გაუფასურების დანაკარგი გაიქვითება, თუკი მოხდება აქტივის გამოყენების ღირებულების 
ან სამართლიან ღირებულებას გამოკლებული გაყიდვის დანახარჯების ღირებულების გამოსათვლელად საჭირო 
დაშვებების ცვლილება.  

ძირითადი საშუალებების ჩამოწერა/რეალიზაციიდან მისაღები თანხების საბალანსო ღირებულებასთან 
შედარებთ განსაზღვრული სარგებელი და ზარალი აღიარდება მოგება-ზარალში.  

ცვეთა 

ცვეთა ძირითად საშუალებებზე გამოითვლება წრფივი მეთოდით, რაც გულისხმობს აქტივების ღირებულება 

განაწილდეს მათი გეგმიური საექსპლუატაციო ვადის ზემოთ ნარჩენი ღირებულების გამოკლებით (ასეთის 

არსებობის შემთხვევაში). შემდეგი საექსპლუატაციო ვადები გამოიყენება ძირითადი საშუალებების ცვეთისთვის: 

  სასარგებლო ვადა (წელი) 

მანქანა-დანადგარები 5-10 

ოფისის აღჭურვილობა 5-6 

 

ნარჩენი ღირებულება არის სავარაუდო ღირებულება, რასაც კომპანია მიიღებდა ამჟამად ძირითადი საშუალების 
გაყიდვიდან, გაყიდვის ხარჯების გამოკლებით. ძირითადი საშუალებების მომსახურების პერიოდი გადაიხედება 
ყოველწლიურად და იცვლება საჭიროების შემთხვევაში.  

 

 
შემოსავლის აღიარება 

კომპანია შემოსავალს მომსახურების გაწევიდან აღიარებს მაშინ, როდესაც მისი შეფასება საიმედოდაა 
შესაძლებელი; მოსალოდნელია მომავალი ეკონომიკური სარგებლის მიღება; საანგარიშგებო თარიღისათვის 
ტრანზაქციის შესრულებული სტადიის შეფასება საიმედოდაა შესაძლებელი; და შესაძლებელია, საიმედოდ 
განისაზღვროს ტრანზაქციის დასასრულებლად გასაწევი ხარჯები. შემოსავლის განსაზღვრა ხდება საქონლის ან 
მომსახურების გაყიდვიდან მიღებული ან მისაღები ანაზღაურების რეალური ღირებულებით. თითოეულ 
კონტრაქტთან დაკავშირებით საწარმო ახდენს: ხელშეკრულების იდენტიფიცრებას, ხელშეკრულების 
შესრულების ვალდებულებების იდენტიფიცირებას; განსაზღვრავს გარიგების ფასს, რომელიც ითვალისწინებს 
ცვლადი ანაზღაურების თანხისა და ფულის დროითი ღირებულების შეფასებებს; გარიგების ფასს ანაწილებს 
თითოეულ შესასრულებელ ვალდებულებაზე განცალკევებით გასაყიდი შედარებითი ფასის საფუძველზე და 
აღიარებს ამონაგებს მხოლოდ მაშინ, როდესაც თითოეული შესრულების ვალდებულება დაკმაყოფილებულია იმ 
გზით, რომელიც ასახავს დაპირებული საქონლის ან მომსახურების გადაცემას მომხმარებელზე. 

 

იჯარა 

იჯარა არის საოპერაციო, თუ აქტივის ფლობასთან დაკავშირებული მნიშვნელოვანი რისკები და სარგებელი რჩება 
მეიჯარეს. საოპერაციო იჯარის შემთხვევაში, საიჯარო გადასახდელები (მეიჯარისგან მისაღები თანხებით 
შემცირებული) აღიარდება სრული შემოსავლის ანგარიშგებაში, იჯარის მთელი პერიოდის განმავლობაში 
პროპორციულად.  

 

კომპანია როგორც მეიჯარე  



შპს „ემ-ი-პი სოლუშენს“ 
ფინანსური ანგარიშგების ახსნა-განმარტებითი შენიშვნები  

საოპერაციო იჯარიდან შემოსავლის აღიარება ხდება შესაბამისი იჯარის ვადაზე დარიცხვის წრფივი მეთოდით. 
საოპერაციო იჯარის პირობებზე მოლაპარაკებისას გაწეული თავდაპირველი პირდაპირი დანახარჯები საიჯარო 
აქტივების საბალანსო ღირებულებას ემატება და მისი აღიარება ხდება იჯარის ვადაზე დარიცხვის წრფივი 
მეთოდით.  

კომპანია როგორც მოიჯარე  

საოპერაციო იჯარის გადასახადების აღიარება ხდება ხარჯის სახით იჯარის ვადაზე დარიცხვის წრფივი 
მეთოდით, გარდა იმ შემთხვევისა, როდესაც სხვა სქემა უფრო ზუსტად ასახავს საიჯარო აქტივიდან ეკონომიკური 
სარგებლის მოხმარების სისტემატურობას. საოპერაციო იჯარიდან წარმომდგარი პირობითი საიჯარო 
გადასახადის აღიარება ხდება ხარჯის სახით იმ პერიოდში, რომელშიც ისინი გაიწია. 

იჯარა კლასიფიცირდება ფინანსურ იჯარად, თუ იგი ითვალისწინებს აქტივის საკუთრებასთან დაკავშირებული 
ფაქტობრივად ყველა რისკისა და ეკონომიკური სარგებლის გადაცემას.  

 

სავაჭრო და სხვა ვალდებულებები 

სავაჭრო ვალდებულებები წარმოადგენს ვალდებულებას იმ საქონლისა თუ მომსახურებისთვის, რომელიც 
კომპანიამ შეიძინა მისი მომწოდებლებისგან ჩვეულებრივი ბიზნეს ოპერაციებით. სავაჭრო მოთხოვნები 
კლასიფიცირდება, როგორც მიმდინარე ვალდებულებები, თუ გადახდის ვალდებულება არის ერთ წლამდე 
პერიოდში, თუ არა, როგორც გრძელვადიანი ვალდებულებები. ამჟამად კომპანიის მთლიანი სავაჭრო 
ვალდებულებების დაფარვა მოსალოდნელია საბალანსო ანგარიშგების თარიღიდან ერთ წლამდე პერიოდში და 
კლასიფიცირებულია, როგორც მიმდინარე ვალდებულებები 

სავაჭრო ვალდებულებების თავდაპირველი აღიარებისას ფასდება სამართლიანი ღირებულებით და შემდგომ 
პერიოდში ამორტიზებული ღირებულებით ეფექტური საპროცენტო განაკვეთის მეთოდით. 

 

მოგების გადასახადი 

2016 წლის მაისში საქართველოს პარლამენტმა დაამტკიცა კომპანიების დაბეგვრის არსებული მოდელის 
ცვლილება, რომელიც ყველა პირისათვის, გარდა გარკვეული ფინანსური ინსტიტუტებისა, ძალაში შევიდა 2017 
წლის 1 იანვარს. ახალი მოდელი ითვალისწინებს გაუნაწილებელი მოგების დაბეგვრას 0%-იანი განაკვეთით, 
ხოლო განაწილებული მოგების დაბეგვრას 15%-იანი მოგების გადასახადით.  

მოგების გადასახადის ხარჯი აღიარდება იმ საანგარიშგებო პერიოდში, როდესაც კომპანია გამოაცხადებს 
დივიდენდს. საქართველოს საგადასახადო სისტემის სპეციფიკურობის გათვალისწინებით, საქართველოში 
რეგისტრირებული კომპანიებისთვის აქტივების და ვალდებულებების საბალანსო და საგადასახადო 
ღირებულებებს შორის არ არსებობს სხვაობები, რომელმაც შეიძლება გამოიწვიოს გადავადებული საგადასახადო 
აქტივების ან ვალდებულებების აღიარება. 

 

გადასახადები გარდა მოგების გადასახადისა  

გადასახადები გარდა მოგების გადასახადისა აღიარდება იმ საანგარიშგებო პერიოდში, რა პერიოდშიც 
წარმოიქმნება მავალდებულებელი მოვლენა. მავალდებულებელ მოვლენას წარმოადგენს ქმედება ან ფაქტი, 
რომელიც საქართველოს საგადასახადო კოდექსით განაპირობებს გადასახადის გადახდას. წინასწარ გადახდილი 
გადასახადები, რომლიდანაც მოსალოდნელია მომავალში ეკონომიკური სარგებლის მიღება აღიარდება აქტივად. 

 

სასაქონლო-მატერიალური ფასეულობები 

სასაქონლო–მატერიალური ფასეულობები ფასდება თვითღირებულებასა და წმინდა სარეალიზაციო 

ღირებულებას შორის უმცირესით. სასაქონლო–მატერიალური ფასეულობების თვითღირებულება ეყრდნობა 

საშუალო შეწონილი ღირებულების პრინციპს და მოიცავს ფასეულობების შეძენის ხარჯებს, ასევე წარმოების და 

დამუშავების ხარჯს, წარმოების თვითღირებულებას და სხვა ხარჯებს, რომელთა გაწევაც გახდა საჭირო 

ფასეულობების არსებულ მდგომარეობამდე მისაყვანად. 

წმინდა სარეალიზაციო ღირებულება არის ჩვეულებრივ სამეურნეო პროცესში სავარაუდო გასაყიდი ფასი, 

პროდუქციის დასრულების მიახლოებითი ხარჯებისა და გაყიდვისთვის საჭირო დანახარჯების გამოკლებით. 

 



შპს „ემ-ი-პი სოლუშენს“ 

წინასწარ გადახდები 

წინასწარი გადახდები აღიარდება თვითღირებულებას გამოკლებული გაუფასურების რეზერვით. წინასწარი 

გადახდა კლასიფიცირება გრძელვადიანად, როდესაც საქონელი ან მომსახურება, რომელიც სავარაუდოდ, 

მიღებული იქნება ერთი წლის შემდეგ ან აღნიშნული წინასწარ გადახდა უკავშირდება აქტივს, რომელიც 

თავდაპირველი აღიარებისას თავად კლასიფიცირებული იქნება გრძელვადიან აქტივად. 

ძირითადი საშუალებების შესაძენად განხორციელებული წინასწარი გადახდები გადავა ძირითადი საშუალების 

საბალანსო ღირებულებაზე მაშინ, როდესაც კომპანია მიიღებს სრულ კონტროლს ამ ძირითად საშუალებაზე და 

მოსალოდნელია ამ აქტივისგან მომავალი ეკონომიკური სარგებლის მიღება. 

სხვა წინასწარი გადახდები ჩამოიწერება მოგება-ზარალზე, როდესაც ხდება წინასწარ გადახდებთან 

დაკავშირებული შესაბამისი საქონლის ან მომსახურების მიღება. თუ არსებობს რაიმე სახის ეჭვი, რომ ვერ 

მოხდება საქონლის, მომსახურების თუ ძირითადი საშუალების მიღება, რომლისთვისაც წინასწარ გადახდილია 

თანხა, ამ შემთხვევაში ხდება აღნიშნული წინასწარ გადახდის ჩამოწერა მიმდინარე პერიოდის მოგება-ზარალზე. 

 

საწესდებო კაპიტალი 

ინვესტიციები საწარმოში აღიარდება ნომინალური ღირებულებით და კლასიფიცირდება როგორც საწესდებო 

კაპიტალი.  

 

დივიდენდები 

დივიდენდები აღირიცხება, როგორც ვალდებულება და აკლდება კაპიტალს იმ პერიოდში, როდესაც მოხდა მათი 

გამოცხადება და დამტკიცება. ნებისმიერი დივიდენდი, გამოცხადებული საანგარიშგებო პერიოდის შემდგომ და 

ფინანსური ანგარიშების დამტკიცებამდე, გამჟღავნდება შემდგომი პერიოდის მოვლენების შენიშვნაში. 

 

ხარჯების აღიარება 

მოგება–ზარალის ანგარიშგებაში ხარჯები აღიარდება თუ ის იწვევს მომავალი ეკონომიკური სარგებლის 

შემცირებას, რომელიც დაკავშირებულია აქტივების შემცირებასთან ან ვალდებულების ზრდასთან და 

შესაძლებელია მისი საიმედოდ შეფასება.  

ხარჯები სრული შემოსავლის ანგარიშგებაში აღიარდება დაუყოვნებლივ, თუ აღარ მოიტანს მომავალ 

ეკონომიკურ სარგებელს, ან თუ ეკონომიკური სარგებელი არ აკმაყოფილებს ან შეწყვიტა დაკმაყოფილება 

აქტივის აღიარების მოთხოვნისა ფინანსური მდგომარეობის ანგარიშგებაში. 

 

სესხები 

სესხები აღირიცხება ეფექტური საპროცენტო განაკვეთის მეთოდის გამოყენებით ამორტიზებული ღირებულებით.  

 

პერსონალის ხარჯი და მასთან დაკავშირებული შენატანები 

ხელფასები, შენატანები საქართველოს საპენსიო და სადაზღვეო სისტემაში, წლიური შვებულების და 
ავადმყოფობის ანაზღაურებები, ბონუსები და არა-ფულადი სარგებლები აღირიცხება იმ წელს, როდესაც მოხდება 
შესაბამისი სერვისის მიღება თანამშრომლების მიერ.  

 

3. მნიშვნელოვანი სააღრიცხვო მსჯელობები, დაშვებები და შეფასებები  

კომპანიის ფინანსური ანგარიშგებების მომზადება მოითხოვს მენეჯმენტის მხრიდან გარკვეული შეფასებების და 
დაშვებების გაკეთებას, რომელიც გავლენას ახდენს მოგების, ხარჯების, აქტივების და ვალდებულებების 
ღირებულებაზე და მათ შესაბამის შენიშვნებზე და პირობითი ვალდებულების შენიშვნაზე. უზუსტობამ აღნიშნულ 
შეფასებებში და დაშვებებში შესაძლოა გამოიწვიოს ისეთი შედეგი, რომელიც საჭიროს გახდის აქტივის 
საბალანსო ღირებულების მატერიალურ კორექტირებას ან გავლენას მოახდენს ვალდებულებას მომავალ 
პერიოდში.  

საგადასახადო კანონმდებლობა 

საქართველოს საგადასახადო კანონმდებლობაში არსებობს ისეთი მუხლები, რომელთა ინტერპრეტაცია 
სხვადასხვაგვარადაა შესაძლებელი. გარდა ამისა, ხელმძღვანელობის მიერ კანონმდებლობის  შეფასება 
საგადასახადო ორგანოების შეფასებისგან შეიძლება განსხვავდებოდეს და ამან გამოიწვიოს საგადასახადო 
ორგანოთა მიერ ტრანზაქციების ეჭვქვეშ დაყენება, რის გამოც კომპანიას შეიძლება დაერიცხოს დამატებითი 
გადასახადები, ჯარიმები და საურავები. კომპანია მიიჩნევს, რომ მან გადაიხადა საგადასახადო კანონით 
მოთხოვნილი გადასახადები და რომ დამატებითი რეზერვების შექმნა ფინანსურ ანგარიშგებაში არ არის საჭირო.  

 

ძირითადი საშუალებების გამოყენების ხანგრძლივობა 

კომპანია გადახედავს ძირითადი საშუალებების სასარგებლო მომსახურების ვადებს ანგარიშგების ყოველი 
წლიური პერიოდის ბოლოს. აქტივის სასარგებლო მომსახურების ვადის განსაზღვრისას, მენეჯმენტი განიხილავს 
მოსალოდნელ გამოყენებას, სავარაუდო ტექნიკურ მოძველებას, ფიზიკურ ცვეთას და გარემოს, რომელშიც ხდება 
აქტივის გამოყენება. ჩამოთვლილი პირობებისა თუ შეფასებების სისტემის ნებისმიერმა ცვლილებამ შეიძლება 
გამოიწვიოს მომავალი ცვეთის განაკვეთის კორექტირება. 

 
სასამართლო დავები 

კომპანია ყოველი საანგარიშგებო პერიოდისათვის განიხილავს მიმდინარე სასამართლო დავების 
სამართალწარმოებას, რათა შეაფასოს ანარიცხის საჭიროება და განმარტოს ფინანსურ ანგარიშგებაში. 
ანარიცხების შეფასებისას კომპანია ითვალისწინებს სასამართლო პროცესის მიმდინარეობას, საკანონმდებლო 
მოთხოვნებს, ზარალის მოსალოდნელ ოდენობას, იურისტების და შესაბამისი სფეროს სპეციალისტების 
მოსაზრებას, მსგავსი დავების პრაქტიკულ შედეგებს. მომავალ პერიოდთან დაკავშირებული 
განუსაზღვრელობებიდან გამომდინარე ფაქტიური შედეგი შესაძლებელია მნიშვნელოვნად განსხვავდებოდეს იმ 
შედეგისგან, რაც აღრიცხულია ფინანსურ ანგარიშგებაში. 

 
ოპერაციები დაკავშირებულ მხარეებს შორის 

კომპანიის ბიზნესის ჩვეულებრივი მიმდინარეობისას კომპანია დებს გარიგებებს დაკავშირებულ მხარეებთან. 
ფინანსური ინსტრუმენტების საწყის აღიარება ხდება მათ სამართლიან ღირებულებაზე დაყრდნობით. 
გადაწყვეტილება გამოიყენება იმის დასადგენად, გარიგება შეფასებულია საბაზრო თუ არასაბაზრო ფასებით, 
როდესაც არ არის აქტიური ბაზარი ამგვარი გარიგებისათვის. გადაწყვეტილების საფუძველი არის მსგავსი ტიპის 
გარიგებების ფასდადება დაუკავშირებელ მხარეებთან. 

 

 

 

 

 

 

 

 

 

4. ძირითადი საშუალებები 
 

 

მანქანა-
დანადგარები 

ოფისის 
აღჭურვილობა 

სხვა ძირითადი 
საშუალებები 

სულ 
ძირითადი 

საშუალებები 

ღირებულება     

ბალანსი 01.01.2019                               -                              -                               -                         -    

შეძენა                       84,770                       7,544                        1,494                93,808  

ჩამოწერა                               -                              -                               -                         -    

ბალანსი 31.12.2019                       84,770                       7,544                        1,494                93,808  

     

ცვეთა     

ბალანსი 01.01.2019                               -                              -                               -                         -    

ცვეთა                       12,312                       1,398                             -                  13,710  

ჩამოწერა                               -                              -                               -                         -    

ბალანსი 31.12.2019                       12,312                       1,398                             -                  13,710  

     

ბალანსი 01.01.2019                               -                              -                               -                         -    

ბალანსი 31.12.2019                       72,459                       6,146                        1,494                80,099  

 
 

5. სხვა გრძელვადიანი აქტივები 

 

   31-დეკ-2019 

სახელშეკრულებო აქტივი   278,645  

სულ სხვა გრძელვადიანი აქტივები   278,645  

 
სახელშეკრულებო აქტივი მოიცავს კლიენტების მიერ კომპანიისთვის დაკავებულ თანხებს. აღნიშნულ თანხებს 
კომპანია მიიღებს ხელშეკრულების პირობების სრულად შესრულების შემდეგ. დასაკავებელი თანხები 
განისაზღვრება ყოველი შესრულებული სამუშაოების ღირებულების 5% ოდენობით.    

 

 

6. ფული და ფულის ექვივალენტები 
 

   31-დეკ-2019 

ნაღდი ფული ეროვნულ ვალუტაში   100  

ეროვნული ვალუტა რეზიდენტ ბანკში   14,839  

უცხოური ვალუტა რეზიდენტ ბანკში   59,417  

სულ ფული და ფულის ექვივალენტები   74,356  

 
ფულის ნაშთი საბანკო ანგარიშებზე შესაძლოა კლასიფიცირებული იყოს, როგორც არა სარისკო, იმ ფაქტის 
გათვალისწინებით, რომ ბანკები, სადაც კომპანიას მიმდინარე ანგარიშები აქვს, არის სანდო და საყოველთაოდ 
ცნობილი საკრედიტო დაწესებულებები. 

 

7. სავაჭრო და სხვა მოთხოვნები 

 

   31-დეკ-2019 

სავაჭრო მოთხოვნები   686,499  

სულ სავაჭრო მოთხოვნები   686,499  

საეჭვო და უიმედო მოთხოვნების რეზერვი   (5,513) 

სულ სავაჭრო მოთხოვნები   680,986  

 

სავაჭრო მოთხოვნის ნაშთები საკრედიტო ხარისხის მიხედვით წარმოდგენილია ქვემოთ მოცემულ ცხრილში:  

31.12.2019 

  0-30 31-60 61-90 91-180 181-360 360+ სულ  

 თანხა  (444,935)  (238,599)  -   (2,966)  -   -   (686,499) 

 პროცენტი 0% 2% 5% 25% 50% 100%  

 რეზერვი  -   (4,772)  -   (741)  -   -   (5,513) 

 სულ რეზერვის თანხა  -   (4,772)  -   (741)  -   -   (5,513) 

 

 

  

8. სასაქონლო-მატერიალური ფასეულობები 
 

   31-დეკ-2019 

მასალები                      800,629  

მზა პროდუქცია                      372,583  

საწვავი                             246  

სულ მიმდინარე მარაგები                   1,173,458  

 

9. სავაჭრო და სხვა ვალდებულებები 

 

   31-დეკ-2019 

ვალდებულებები რეზიდენტი მომწოდებლების მიმართ   121,110  

ვალდებულებები არარეზიდენტი მომწოდებლების მიმართ   182,494  

 სულ სავაჭრო და სხვა ვალდებულებები   303,604  

 

სავაჭრო და სხვა ვალდებულებების ძირითადი ნაწილი დაკავშირებულია სამშენებლო საქმიანობისთვის საჭირო 
სასაქონლო-მატერიალური მარაგების შეძენასთან, როგორც რეზიდენტი ასევე არარეზიდენტი 
მომწოდებლებისაგან.  

 

10. მიღებული ავანსები 

 

   31-დეკ-2019 

მომხმარებლებისგან მიღებული ავანსები   702,310  

სულ მიღებული ავანსები   702,310  

 

11. წმინდა საგადასახადო აქტივი/ვალდებულება 

 

   31-დეკ-2019 

გადასახდელი დღგ გადასახადი   163,885  

სხვა გადასახადები   (1,213) 
ქონება   (250) 
საბაჟო   (108) 

 წმინდა საგადასახადო აქტივი/ვალდებულება   162,314  

 

12. საწესდებო კაპიტალი 

 

კომპანიის  საწესდებო კაპიტალი 2019 წლის 31 დეკემბრის მდგომარეობით შეადგენს 100 ლარს.  

 

13. შემოსავალი სამშენებლო საქმიანობიდან 
 

   2019 წ 

შემოსავალი სამშენებლო საქმიანობიდან   4,884,698  



შპს „ემ-ი-პი სოლუშენს“ 
ფინანსური ანგარიშგების ახსნა-განმარტებითი შენიშვნები  
2019 წლის 31 დეკემბერს დასრულებული წლისთვის 

 

17 

 

სულ შემოსავალი სამშენებლო საქმიანობიდან    4,884,698  

 

14. თვითღირებულების ხარჯი 

 

   2019 წ 

მომსახურების ხარჯი   3,048,365  

პირდაპირი ხელფასი   269,399  

ძირითადი მასალები   -  

სხვა ხარჯები   31,440  

იჯარის ხარჯი   18,498  

კომუნალური ხარჯი   596  

 სულ თვითღირებულების ხარჯი   3,368,298  

 

15. საერთო და ადმინისტრაციული ხარჯი 
 

   2019 წ 

ხელფასი   62,238  

ცვეთის ხარჯი   13,710  

სადაზღვევო ხარჯი   148  

საგადასახადო ხარჯი   1,320  

სხვა ხარჯები   22,906  

იჯარის ხარჯი   -  

 საერთო და ადმინისტრაციული ხარჯი   100,322  

 

16. უცხოური ვალუტის გადაფასებიდან მიღებული მოგება/ზარალი 
 

   2019 წ 

მოგება საკურსო სხვაობიდან   -  

ზარალი საკურსო სხვაობიდან   (19,504) 

უცხოური ვალუტის გადაფასებიდან  
მიღებული მოგება/ზარალი   (19,504) 

 

17. ანარიცხები და პირობითი ვალდებულებები 

 
საგადასახადო კანონმდებლობა 

 
მენეჯმენტს მიაჩნია, რომ შესაბამისი კანონმდებლობის მათი ინტერპრეტაცია სწორია. აქედან გამომდინარე, 
2019 წლის 31 დეკემბრის მდგომარეობით არ მომხდარა პოტენციური საგადასახადო ვალდებულების რეზერვის 
აღიარება. 

18. ნაშთები და ოპერაციები დაკავშირებულ მხარეებთან 

 

დაკავშირებული მხარეები ან ოპერაციები დაკავშირებულ მხარეებთან, როგორც განსაზღვრულია წარმოადგენს: 

 
- მხარეები, რომლებიც პირდაპირ ან ირიბად, ერთი ან მეტი შუამავლის მეშვეობით აკონტროლებს ან 

კონტროლდება, ან არის საერთო კონტროლის ქვეშ დაქვემდებარებული კომპანია (მათ შორის, 
მშობლები, შვილობილი კომპანიები და თანაფლობილები); ფლობს წილს კომპანიაში, რომელიც აძლევს 
მნიშვნელოვანი გავლენის შესაძლებლობას და რომელსაც აქვს კომპანიაზე ერთობლივი კონტროლი; 

- პარტნიორი საწარმო - საწარმოები, რომლებზეც კომპანიას აქვს მნიშვნელოვანი გავლენა და რომელიც არ 
არის არც შვილობილი კომპანია და არც ერთობლივ საწარმო. 

- ერთობლივი საწარმოები, სადაც კომპანია წარმოადგენს საწარმოს; 

- კომპანიის ან მისი მშობლის მმართველი პერსონალი.  
- ოჯახის ახლო წევრები, რომელიც ნახსენებია  (ა) ან (დ)-ში; 
- მხარე, რომელიც კონტროლდება, ერთობლივად კონტროლდება ან განიცდის მნიშვნელოვან გავლენას, ან 

რომელზეც მნიშვნელოვანი ხმის უფლება აქვს, პირდაპირ ან ირიბად, (დ) ან (ე)-ში ნახსენებ 
ინდივიდუუმებს. 

- დასაქმების შემდგომი შეღავათების სისტემა თანამშრომლებისთვის ან მხარისთვის, რომელიც არის 
დაკავშირებული კომპანია. 

 
 
შემდგომი ოპერაციები განხორციელდა დაკავშირებულ მხარეებთან: 

 

დასახელება ოპერაციის შინაარსი 31-დეკ-2019 

საბალანსო მუხლები    

მშობელი საწარმო ინვესტიცია კაპიტალში 100 

   

 

19. საქმიანობის უწყვეტობა 
 
ფინანსური ანგარიშები მომზადდა განგრძობითი საწარმოს პრინციპზე დაყრდნობით, რაც მ.შ. ნიშნავს იმას, რომ 
კომპანია შეძლებს, დააკმაყოფილოს საკრედიტო მომსახურების დაფარვის პირობები.  

ყოველი საანგარიშგებო პერიოდის ბოლოს მენეჯმენტი განიხილავს საწარმოს უწყვეტობასთან დაკავშირებულ 
საკითხებს, რათა დარწმუნდეს, რომ ფინანსური ანგარიშგების წარდგენა საწარმოს უწყვეტობის პრინციპის 
საფუძველზე სამართლიანია. მენეჯმენტი მიიჩნევს და დარწმუნებულია, რომ კომპანიის უწყვეტ ფუნქციონირებას 
საფრთხე არ ემუქრება და არც თვითონ აქვს კომპანიის ლიკვიდაციის ან საქმიანობის მნიშვნელოვანი შეზღუდვის 
გეგმები. 

 
20. საანგარიშგებო პერიოდის შემდეგ მომხდარი მოვლენები 

 
მოცემული ფინანსური ანგარიშგება დამტკიცდა გამოსაშვებად ჯგუფის ხელმძღვანელობის მიერ 2020 წლის                        
1 დეკემბერს.  

ანგარიშგების თარიღის შემდგომ, COVID-19-ის გავრცელებამ, რომელიც პანდემიად იქნა გამოცხადებული 
მსოფლიო ჯანდაცვის ორგანიზაციის მიერ 2020 წლის 11 მარტს მნიშვნელოვანი უარყოფითი გავლენა მოახდინა 
მსოფლიო ეკონომიკაზე და ქვეყნის ეკონომიკის გარკვეულ მაჩვენებლებზე. ქვეყნის მასშტაბით გამოცხადდა 
საგანგებო მდგომარეობა და დაწესდა მთელი რიგი შეზღუდვები, რამაც გამოიწვია შეფერხება ეკონომიკური 
საქმიანობის მრავალ სექტორში. გარკვეული შეზღუდვების ნაწილი დღემდე ძალაში რჩება. იზრდება იმის 
ალბათობა, რომ პანდემიისას განვითარებულმა მოვლენებმა და მისი შეკავების ღონისძიებებმა დიდი გავლენა 
იქონიოს ეკონომიკაზე. ხელმძღვანელობის შეფასებით ამ ეტაპზე ვირუსის გავრცელებას რაიმე მნიშვნელოვანი 
გავლენა არ მოუხდენია კომპანიის საქმიანობაზე, თუმცა იგი ყურადღებით აკვირდება მოვლენების განვითარებას 
და ინფექციის გავრცელების შესაძლო ზემოქმედებას ორგანიზაციის საქმიანობაზე.  

გარდა ზემოთ მითითებული მოვლენისა საანგარიშგებო თარიღის შემდეგ სხვა მნიშვნელოვან მოვლენას, რაც 
მოითხოვდა კორექტირებას ან განმარტებას ფინანსურ ანგარიშგებაში, ადგილი არ ჰქონია. 

